
«Коми Республикаын овны судзсяна сьӧм  йылысь» Коми Республикаса Оланпасӧ вежсьӧмъяс пыртӧм йылысь

 
  Примитӧма Коми Республикаса
  Каналан Сӧветӧн                                             2013 вося косму тӧлысь 18 лунӧ
          1 статья.  Пыртны «Коми Республикаын овны судзсяна сьӧм  йылысь» Коми Республикаса Оланпасӧ (Коми Республикаса канму власьт органъяслöн индöд-тшöктöмъяс, 1997, 7 №, 699 ст.; 1999, 6 №, 1077 ст.; 2001, 1 №, 1493 ст.; 2002, 9 №, 2059 ст.; 2003, 10 №, 2750 ст.; 2005, 3 №, 3766 ст.; 2006, 2 №, 4212 ст.; 2012, 13 №, 308 ст.)  татшӧм вежсьӧмъяс:

             1. 1 статьяса ӧкмысӧд абзац гижны тадзи:

          «оланвыя кӧрзина — мортлысь дзоньвидзалун видзӧм   да сылысь олӧмсӧ  могмӧдӧм вылӧ  медэтша колана сёян-юан, а сідзжӧ   абу сёян-юан вузӧс да услугаяс, кутшӧмъяслӧн доныс индыссьӧ медэтша колана сёян-юанлӧн дон серти;».

            2. 3 статьяын:

         1) медводдза юкӧнӧ «методическӧй вӧзйӧмъяс» кывъяс бӧрын  содтыны «Россия Федерацияса субъектъясын олысьяслӧн шӧр социально-демографическӧй граппаяслы оланвыя кӧрзина индӧм серти» кывъяс;

           2) содтыны татшӧм мӧд юкӧнӧн:

  «Коми Республикаса олысьяслӧн шӧр социально-демографическӧй группаяслы оланвыя кӧрзинаыс лӧсьӧдсьӧ Социальнӧй да уджалан йитӧдъяс ладмӧдӧм кузя куимладорса республиканскӧй комиссиялӧн участвуйтӧмӧн.».

           3. 4 статья гижны тадзи:

           «4 статья. Овны судзсяна сьӧм мында вынсьӧдӧм
           Коми Республикаса олысьяслӧн шӧр социально-демографическӧй группаяс серти, а сідзжӧ вӧр-ва да климат торъя зонаяс серти шӧркодя ӧти морт вылӧ овны судзсяна сьӧм мында урчитсьӧ быд квартал Коми Республикаса Веськӧдлан котырӧн оланвыя кӧрзина да Федеральнӧй службалӧн канму статистика Коми Республикаын мутасса  органлӧн сёян-юан вылӧ оланвыя донъяс тшупӧд йылысь да сёян-юан, абу сёян-юан вузӧс да услугаяс да быть мынтысьӧмъяс да ӧктасъяс кузя рӧскод вылӧ оланвыя донъяслӧн индексъяс йылысь юӧръяс подув вылын, а сідзжӧ ӧти морт вылӧ да  Россия Федерация серти дзоньнас олысьяслӧн шӧр социально-демографическӧй группаяс кузя, мый вынсьӧдӧма Россия Федерациялӧн Веськӧдлан котырӧн, овны судзсяна сьӧм мында арталан правилӧяс серти.
         Коми Республикаса олысьяслӧн шӧр социально-демографическӧй группаяс серти, а сідзжӧ Федеральнӧй службалӧн канму статистика Коми Республикаын мутасса органлӧн юӧръяс подув вылын вӧр-ва да климат торъя зонаяс серти шӧркодя ӧти морт вылӧ овны судзсяна сьӧм мында чинігӧн вынсьӧдӧм вылӧ примитсьӧ овны судзсяна сьӧм мында, кутшӧмӧс урчитӧма Коми Республикаса Веськӧдлан котырӧн воддза мунысь кварталын.».
        2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти. 

